
S’Toul lot grießn 

 

I sött Enk schiena Grieße sougn, 

hot mio die Hoamat augitrougn. 

S’Toul will grießn – lisnt au! 

Va Sond Järgn bis Prettau 

Va Lappoch bis ins Toul va Rein, 

söttn oll die Grieße sein. 

Do Dreiheangspitz grießt und do Höechgoll, 

an Töübl grießt do Wossofoll. 

S’Sondna Schlöß, wos holtit Wocht, 

wos leichtit a in dunkla Nocht. 

Sonkt Pieto grießt öbm af do Klomm, 

do Wölfas-Köüfl grießt a stromm. 

As grießt enk a die Puschtoa-Wond, 

dr Ochna-Berg und Mill und Sond. 

Die Höfe grießn va die Ahnga-Baung, 

S’Klamml-Jöch grießt und do Taung. 

Millboch, Goas und wechslebm,  

hobm mio an Grüiß mitgebm.  

A die Hundskehl und die Biongluckn, 

mächtn enk die Hond fest druckn. 

Sa Jougga grießt, dou wou se schnitzn,  

die Keilboch und die Wöllbochspitzn, 

von gonzn Toul die gonzn Jächo 

und die oltn Bergwerkslecho. 

Stohas grießt und do Schworznstoa 

und oll die Leit, ob gröeß ob kloa, 

hobm mio heint augitrougn, 

die schienschtn Grieße enk zi sougn. 

